Համայնքի  ղեկավարի՝ հնգամյա զարգացման ծրագրի ուղերձը

Հարգելի համաքաղաքացիներ, մենք ձեռնամուխ ենք եղել համայնքի հնգամյա զարգացման ծրագրի ստեղծման գործընթացին և կարևոր ենք համարում համայնքի բնակչության մասնակցությունը այդ հույժ կարևոր աշխատանքում: Կլինեն հանրային լսումներ ու քննարկումներ, և մենք ակնկալում ենք ձեր ակտիվ ներգրավվածությունն ու մասնակցությունը: Ցանկանում եմ ձեր ուշադրությունը բևեռել համայնքում առկա կարևոր  խնդիրների , դրանց լուծման ուղիների, միջոցների վրա: Դուք նույնպես կարող եք առաջադրել  ձեզ համար կարևոր համարվող պրոբլեմները, համայնքի զարգացման տեսանելի և անտեսանելի խոչընդոտները և դրանց ծնող պատճառները:  Վստահեցնում եմ, որ բոլոր դիտարկումներն ու գաղափարները հանգամանորեն կուսումնասիրվեն, կքննարկվեն:Նախ՝ հակիրճ  ներկայացնեմ մեր համայնքի զարգացման  տեսլականն առաջին 5 տարիների համար: 5 տարի հետո իմ պլանավորած աշխատանքների ճիտ կազմակերպման դեպքում մենք կունենանք բարեկարգ, կառուցապատված, արդիականացված սպասարկման ոլորտով, հոգևոր-մշակութաքյին ակտիվ կյանքով, բարեկեցիկ ու ապահով բնակիչներով համայնք : Մանրամասնեմ.  Փողոցները կասֆալտապատվեն, բակերը կլինեն բարեկարգ, մանկական խաղահրապարակներ, պուրակներ ու զբոսայգիներ կունենանք,  միջշենքային տարածքները կկանաչապատվեն համայնքում կհստակեցվեն ու կհաստատվեն կառուցապատման նորմատիվները, բնակարանային ֆոնդը կարդիականացվի: Կոմունալ ծառայությունները նույնպես կարդիականացվեն ու կբարելավվեն: կանանց համար
աշխատատեղեր կստեղծենք, հնարավորինս կլուծենք երիտասարդների զբաղվածության խնդիրը: Որակապես կփոխվեն մշակութային ու սպորտային միջոցառումների որակը, կակտիվանա համայնքի հոգևոր-մշակութային ու մարզական կյանքը. Կունենանք վերանորոգված արվեստի դպրոց, գրադարաններ, մարզասրահներ, փակ լողավազան: Համայնքում կհաստատվի ու կխորացվի համագործակցությունը արդյունաբերական տնտեսվարող սուբյեկտների, հատկապես՝ <<ԶՊՄԿ>> ՓԲԸ-ի, ներդրող կազմակերպությունների , տեղական ՀԿ-երի հետ: Կիրականացվեն սոցիալական ծրագրեր, հանրության խոցելի խմբերը կլինեն մշտական ուշադրության ու հոգածության կենտրոնում: Համայնքի անդամները կլինեն տեղեկացված և էապես կմասնակցեն համայնքի կառավարմանը, համայնքում կներդրվի կառավարման նոր մշակույթ: կփոփոխվեն ու կարդիականացվեն համայնքին մատուցվող ծառայությունների տեսակներն ու որակները:Սրանք ոչ թե ցանկալի փոփոխություններ են , այլ անհրաժեշտ ու պարտադիր: ձեզ համար տեսանելի են նշված ոլորտների բացթողումներն ու խնդիրները Տարիներ շարունակ համայնքում քնած խնդիրներից բարեփոխումների անհրաժեշտությունը հասունացել է:  ԵՎ մեր նպատակն է համայնքը տանել դեպի զարգացում ու հզորացում: Ծրագրի իրականացման խոչընդոտ կարող է հանդիսանալ սխալ, անիրական նպատակների սահմանումը, անհրաժեշտ միջոցների բացակայությունը, շահագրգիռ կողմերի անտարբերությունը, սակայն ես հուսով եմ, որ սրանք չեն սպառնում մեր ծրագրի իրականցմանը: Ես լի եմ վճռականությամբ, գործելու տրամադրվածությամբ: Նույնը ակնկալում եմ ձեզնից: Անչափ կարևոր է ձեր ակտիվ մասնակցությունը, հարգելի համաքաղաքցիներ,  հիմա մասնակից եղեք, որպեսզի հաստատեք վաղը պահանջելու ձեր իրավունքը: Այսօր ողջ հանրապետությունը ընթանում է բաեփոխումների, կառավարման որակական փոփոխությունների ուղով, և մեր համայնքը չպետք է անմասն մնա այդ մեծ  գործընթացից: Ծրագրի մշակման ու քննարկման համար սպասում ենք ձեր արձագանքներին:

